
Izvod iz biltena dnevnih događaja za protekli
vikend

 

Za protekli vikend ( u vremenskom periodu od 29.09-
02.10.2017.godine) iz oblasti sprečavanja i otkrivanja
kriminaliteta , na području Hercegovačko-neretvanskog kantona ,
registrovano je 17 prijava ( na području Mostara 9, na području
Čapljine 1, na području Prozora 1, na području Jablanice 2, na
područjuČitluka 1, na području Neuma 1 i na području Konjica 2).

Iz oblasti javnog reda i mira registrovano je 9 prekršaja i to na
području Mostara 4, na području Stoca 2, na području Jablanice 1,
na području Konjica 1 i na području Čitluka  1.

Iz oblasti bezbjednosti saobraćaja registrovano je 16
  saobraćajnih nezgoda i to na području Mostara 9, na području
Čapljine 1, na području Prozora 1, na području Jablanice 1, na
području Konjica 1 i na području Čitluka 3   u kojima su dva lica
zadobila lakše tjelesne povrede dok su tri lica zadobila povrede
neutvrđenog stepena.

Od evidentiranih događaja izdvajamo:

-           29.09.2017.godine u 22,40 sati u mjestu Podpetak,
prilikom legitimisanja lica N.D.(1983) iz Bosanske Gradiške  od
strane policijske patrole, isti je dobrovoljno predao omot
težine 1-2 grama   u kome se nalazila zeljasta tvar koja svojim
izgledom asocira na opojnu drogu Marihuanu. Ista je izuzeta a
o svemu je upoznat Odjel krim. policije.

-           U noći 29/30.09.2017.godine u 02,20 sati u Ul.M.Tita u
Zaliku dogodila se saobraćajna nezgoda u kojoj je učestvovao
M.K.(1982) sa vozilom marke „Audi“. Tom prilikom vozač je
zadobio povrede neutvrđenog stepena dok je suvozačica J.K.
(1987) zadobila lakše tjelesne povrede.

-           U noći 29/30.09.2017.godine u 03,30 sati PU Mostar je
obaviještena da u Ul.G.Vukovića 68 gori vozilo. Odmah su na
lice mjesta izašli pripadnici policije te je utvrđeno da se radi o
vozilu „Škoda Fabia“ vlasništvo Ž.B.. Lice mjesta je
obezbjeđeno do dolaska ekipe za uviđaj.

-           U noći 29/30.09.2017.godine u 03,30 sati PU Mostar je
obaviještena da u naselju Zalik gori vozilo. Izlaskom na lice
mjesta pripadnici policije su utvrdili da se radi o vozilu
„Transporter T4“ vlasništvo S.Ž.. Lice mjesta je obezbjeđeno do
dolaska ekipe za uviđaj.

-           30.09.2017.godine u PU Konjic obratio se L.M(1981) i
prijavio da mu je tokom dana izvršena provala u kuću u mjestu
Podorašac , opština Konjic . Tom prilikom izvršena je
premetačina stvari u kući  i ukraden zlatni nakit. Na licu mjesta
izvršen je uviđaj od strane Odjela krim. policije.

-      30.09.2017.godine u 22,00 sati PS Čitluk je obaviještena da
je u TC Bingo u ind.zoni Međugorje izvršeno razbojništvo.
Odmah su na lice mjesta izašli pripadnci policije te je utvrđeno
da su razbojništvo izvršila četiri maskirana NN lica koji su uz
prijetnju vatrenim oružjem ukrali novac iz sefa. O svemu
upoznat tužilac , Odjel krim. policije te sve policijske patrole na
terenu.

-           U noći 30.09/01.10.2017.godine u 03,20 sati patroli
policije je prilikom kontrole vozila „Renault“ kojim je upravljao
Z.J.(1992) iz Čapljine isti predao PVC posudu u kojoj se nalazila
neutvrđena količina bijele praškaste tvari koja svojim izgledom
asocira na opojnu drogu „Speed“, tri tzv.“jointa“ i manji omot
sa smeđom praškastom tvari. Vozač kao i saputnici u vozilu i to
D.M.(1982) i A.T.(1994) obadvoje iz Mostara su lišeni slobode i
predati Odjelu krim. policije. O svemu je upoznat tužilac.

-           01.10.2017.godine u 23,15 sati   u PS Neum obratila se
F.Dž. (1950) iz Neuma i prijavila da je pred kuću njene kćerke 
koja se nalazi u Ul. Dalmatinska   došao pijan B.B.(1973) iz
Neuma  te da u ruci drži nož i istima upućuje prijetnje i da će
baciti bombu. Na lice mjesta su odmah izašli pripadnici policije 
i lice B.B. doveli u policijsku stanicu gdje je primjećeno da isti
ima prostrijelne rane na potkoljenicama obe noge. Isti je
prebačen u Dom zdravlja Neum odakle je upućen u SKB
Mostar. U 23,45 sati zbog osnova sumnje da je upotrebom
vatrenog oružja  nanio navedene povrede licu B.B. , pripadnici
policije su lišili slobode lice E.DŽ.(1981). O svemu je upoznat
tužilac i Odjel krim. policije te se preduzimaju sve potrebne
mjere i radnje na rasvjetljavanju ovog događaja.

